
1. СПРЕЧУВАЊЕ НА ХАВАРИИ И РЕАГИРАЊЕ ВО ИТНИ СИТУАЦИИ 

1.1 | ИСТЕКУВАЊА 

Детали за суровините и помошните материјали, како и отпадот што се складира во инсталацијата 
се дадени во соодветните табели од барањето за Б интегрирана еколошка дозвола и прилозите. 

Деталите за начинот на складирање на овие материјали се дадени во Додаток IV, додека начинот 
на управувањето со отпадот е даден во Додаток V.  

На локацијата на фармата за одгледување кокошки несилки Голден Ег не се складираат опасни 

материи.  

Со оглед на природата на активноста, суровините, помошните материјали и отпадите, работата 

на Голден Ег не вклучува ризик за појава на хаварии поврзани со истекувања на опасни 
супстации. 

1.2 | ЗАШТИТА ОД ПОЖАРИ 

Мерките и активностите за заштита на животот и имотот на луѓето од пожари, опфаќаат 
отстранување на причините за настанување на пожари, откривање, спречување на ширење и 

гаснење на пожари, утврдување на причините за настанување на пожар, како и давање помош 
при отстранување на последиците предизвикани од пожар. 

На локацијата на фармата за одгледување кокошки несилки Голден Ег не се складираат 

складираат запаливи течности или гасови, експлозивни материи и други запаливи материи. 
Нивното присуство на локацијата е ограничено на количините кои се во употреба. Малото и 

ограничено присуството на запалливи материи на локацијата на фармата значи и ограничени 
релативно мал ризик од настанување на пожари. 

Инсталацијата – фарма за одгледување на кокошки несилки се наоѓа во рамки на индустриска 
зона Визбегово, на територија на Општина Бутел, во состав на Град Скопје. 

Согласно локацијата, за интервенции во случај на пожар надлежна е Територијална 

противпожарна единица на Град Скопје, со проценето време на пристигнување од околу 10–15 
минути, во зависност од сообраќајните услови. Објектот е достапен преку асфалтен пристапен 

пат што овозможува непречен пристап на противпожарни возила. 

По однос за задолжителното планирање на мерките за заштита и спасување во фаза на 

планирана документација, во функција на уредување на просторот, Дирекцијата за заштита и 

спасување има дадено позитивно миселење за изработката на архитектонско-урбанистичкиот 
проект за фармата за кокошки несилки Голден Ег (бр. 88-16/17). Позитивното мислење е дадено 

во додаток 1. 

1. Превентивни мерки 

• Редовна контрола и одржување на електричната инсталација и електро-опремата од 

овластено лице. 

• Забрана за пушење во објектите и поставување јасно видливи знаци за забрана. 

• Редовно чистење на прашина, пердуви и запалив материјал од објектите. 

• Контролирано складирање на запаливи материјали и средства за дезинфекција. 

• Обезбедување на доволна оддалеченост помеѓу објектите и пристапни патишта за 

противпожарни возила. 

2. Технички мерки за заштита 

• Поставување на соодветен број ПП апарати согласно важечките прописи. 

• Редовна проверка и сервисирање на ПП апаратите од овластена компанија. 

• Обезбедување пристап до надворешна или внатрешна хидрантска мрежа (доколку е 

применливо). 

• Обележување на излезите за евакуација и одржување на проодност на истите. 

• Обезбедување резервно напојување за критичните системи (вентилација). 

3. Организациски мерки 

• Донесување и ажурирање на План за заштита од пожари и План за евакуација. 

• Именување одговорно лице за заштита од пожари. 

• Редовна обука на вработените за ракување со ПП апарати и постапување при пожар. 

• Водење евиденција за извршени контроли, обуки и сервисирања. 

4. Постапка во случај на пожар 

• Итно известување на Територијалната противпожарна единица на телефон 193. 

• Исклучување на електричната енергија доколку тоа е безбедно изводливо. 

• Започнување почетно гаснење со расположливи ПП апарати. 

• Организирана евакуација на вработените. 

• Соработка со противпожарната единица по нивното пристигнување. 

Со спроведување на наведените мерки се обезбедува соодветно ниво на превенција, рано 

откривање и ефикасна реакција во случај на пожар, согласно важечката законска регулатива. 

Противпожарните апарати поставени на локацијата на фармата редовно се одржуваат и 

сервисираат од страна на друштвото за сервис, одржување и промет на противпожарни апарати 

и опрема за заштита Сигурност заштита ДОО Скопје. Договорот за соработка даден е во додаток 
2. 

2. ДОДАТОЦИ 

 
Додаток 1 Мислење од Дирекција за заштита и спасување 

Додаток 2 Договор за сервисирање на ПП опрема 

Додаток 1 Мислење од Дирекција за заштита и спасување 

Додаток 2 Договор за сервисирање на ПП опрема 

